
Arawa

Kadra kié'do, z+ ArGwa ndéréne laru ezegdmane
kf iriné Pho'du. Simi bt ogu iri ni, zfa dku ledre zf
Pho'du kidf, “Ili 'bt eyi 6gu lard méa wa gi z§ 'di?”
Zi Pho'du Ukultugu ledre zt ArGwa ya, “Maudtaasa
ama ndéré lard yii wa kaa bi dongardze ni sinyi.”
Ardwa ya zfa ni, “Eyi ndad kenée wa.”

G# do kact sili gbre, zf Pho'du inyiné kf yana
kadra ndéréne lGra ezegamane. Simi bi Pho'du ni
ndéré ni, éyi bi kié'do kaa z+ Pho'du 6toémo a ni
ndaa. Simi bi Pho'du ogu nda z# Arawa 'be ni, zia
nda ndisi ngflangané bi téro Ariwa e ki owu 'bi ené
ndaa. Lurdn{ maa, ztye ngdsa utdye simi ini.

Née si ledre bi Arawa ni karaba gt zfa banga ini
ni.



Bb

Bira

Bdra ni yi ené bildama owd o'do banga. Ndisi
'di'bi sigé e. Togu bura ni ztyi 'be ya, sigé e ndisin{
'dici ki simi gbagba wa.

Gt zfa bi bura ndisi 'di'bi sigé e ni, zt sigé e
kétru royé yéme ledre gi ro ledre bi bara ndisi
méngi yée kie ni.

Simi kétru ro bi née ni, zfye téroyé do ledre ya
yée idinf 6nzd mingiringéndé gu bara gi ro togu ni
go 6gu ya, ziye 6wo ya bura ni go 6gu. Simi bi niyi
la k# ledre ba kaa ni, z# ngiti mongu sigé uku ledre
kidi, “'Yi bi ni ndéré 6nz6é mingirinéndé ma'daa
née naambi?” 'Yi bi zfa i'bi roné gi ro 6nzo
mingiringéndé gu bdra ni ndaa.

Gi karaba ni, bdra ni yi ené fa la 'di'bi sigé e.



Micécélebdnga
Micécélebdanga ni owd sold kf lama roné
kingaya.
Gt zf lama bi roa ni, zfa ndisi gdmane 'duo do bi
bt sold e ndisin{ yéko royé doa ni.

Kadra kié'do, z# ngére 'bi solu e 'di'bi
Micécélebanga kf me'bené. Z Micécélebanga
ngdsa ne gi z{ ngiri.

Simi bi ngasa ni, z+ ngére ndélo solu e kact si
doyé mba. Zia Gku ledre zfye kidi, “Idisé ndéré
gamasd'do Micécélebanga, zise 6gusé kie zima.”

Simi bi ngére lurdndiki sold e niyi go 6gu ki
Micécélebdngé ni, zfa ndindu'ya kidi, “Ogusé kie
god?” “1i oguzé kie go.” Zf ngére Uku ledre kidfi,
“Idisé 6d6 wo, zise ndéré kie Gfu a.” Do Gfu
micécélebdnga.



Dala

Duld ni bilama banga 'daga k+ tifi roné. Duli
ndisi 'dd'du ené komo kaga kact ké'dd ngburu e, ki
dokd'du ngburu e.

Dald anu ené éyi 'bi 'yi e kaa z+ ngiti géyi banga
'daga ga bi ndisint dnu sinyi éyi 'bi 'yi e gi yaka ni
wa.

Abu dald ni bilama banga 'daga ndoté, 'yi e
otoomont eyé 'bi eyé ki ufu dula wa gt z+ bilama
tifi bi ro sana née ni.

Kaa z+ bt duld anu éyi 'bi 'yi e gi yaka wa ni,
ndasé Gfu dala wa.



Teme

Teme ni bilama owd o'do banga k+ [ama roné.
Ndisi 'dd'du ené simi gu. Eyi bi sinyi Teme nf, dud
mimbé'de. Ili larindiki awandi yaka 'bi 'yi e wa.

Kadra kié'do, zt Teme ldrandiki awandi yaka 'bi
Toétomu. Zi Teme ndisi [6loné ndéré anu awandi 'bi
Tétému.

Z{ Tétému larundiki kact Teme ki dnu sinyi
awandi ené. Zta siki ka'da kact tara yaka ené zaa
gbaa gi ro zf Teme lakané doa. Z# Teme lakané do
ka'da 'bi Té6tému. Z# Teme Uyuné.



F f

Efé

Efé e niyf kéo do 1émi ki kadra.

Kadra kié'do, zf Kadra Gku ledre z{ Efé kidf, yée
nderént aka 6ngo kéli eyé gi ro ziye 16ko siyi eyé gi
simi a. Efé dsi yi eyl midsi.

Z{ kadra méngi moko siyi ené mba ngucuné. Zia
16ké 6gu siy{ ené. La bi ni ndélo Efé mindélo nf,
gélé, Efé 6gu go. T4 ld bi éfé esi aka siline simi siyf
la ki'di kéri ni, zi 1émij éfé imbi siyi cu ki pheréne,
zia 1éfe a gbuwa komo Efé kidi, “Ngidri bi zfyi ba,
nziyi éyi eme royi la dud ne.”

Z{ simi komo Efé ndéloné mbirete gi zf pho'du
siyi. Ngidri emengd.

Gama

Gdama ni kéo bilama ezegdma ngono.

Kadra kié'do, Ngono ndisi i'bi loru zf owu 'bi ené
e. Zta sikpi kémbi sindine 'daga, z+ ngono téroné la
do kémbi sindine. Abuwd, ledre bi ni kie ba Gdma
l[arindiki wo go.

Kf taga ndulu, zf Gdma ndd'yl Ngono kidi
“Togu ayi go i'bi loru z+ owd 'bi eyi e ni, ndisi téro
eyi do kémbi sindiyi?” Zf Ngono uku a zta kidf,
“Mandisi 6ngo'déci kémbi sindima 'da'ba togu
maayi go ndisi i'bf loru zf owd 'bi ama e ni.”

Gdama ya née idi k6o go méngi 'bi ené kpa kenée,
abuwa Ngono londo yi ené wo. Zungu, zf Gama
dyuné.

Née si ledre bi karaba Gama e ilinf ngono e gi
zfa wa ni.

Ki'di

Kadra kié'do, zt Méré ndéréne 'be 'bi Ki'di. Zfa
ogundiki ki'di kf ndisi ené si gbagba. Zfa ndi'yu
Ki'di kidi, “Stmiyi ngboré kaa gt z+ 'di?” Ki'di ya zta
ni, “Maéwé yi ama kpete amd, ewé kpa ba?” “1i”
Maéwé bu. 1di égu g+ do kact sil{ ota.

Z1 sili b+ otonf wo ki Méré ni Gtudsdne. Zf Méré
e Unzu royé ndéréye 'be 'bi ki'di. Zf kémbi Méré
6guné 'be iri dud ne. Zfa tondne éwé le'yi. Simi bi
ni god gi ro kdyod ni, zia nda'bané zt lafane e. Zt
ngiti Méré ndéréne do bi kact a. Ztye ndisiyé ro
ledre ba tf fu kenée maaa.

Odua, zt mizefi Méré bi gaa ba ni, nda'ba
éwéi'di ngiti le'yi' née da'ba. Z Méré tku ledre kidi
6gu ki ngiti kpete mu. Ki'di ya zfa ni le'yi ukd go.
“Le'yi ukd go ni, makdyé aka go? Méré romo kéo
komo ki'di kenée.

Kété

'Desi ga kéo 'bi bulinduzé e ni, ndisint kéo céce
sama ki Ucu kéré e gi ro ndisi ufu banga e kie. Ndisi
nda kéo Umbu zfye miimbu gi ro 'di'bi ta'dd kéré e
mba sogo sama ki sili kié'do. Ztye sémundiki ledre
gt ro éyi ndisi imbi kéré eyé e simi a. Zt sému ledre
'bi kdtd ngasadguné simi doyé.

Ndisint ici kétd gi simi sanad. Icint koté kaa z+
owUd kombo ni, zfa idi 'bi ené kpdkpadra. Kéré akpa
romo gi do kétd gi ro do ndisi 'di'bidgu kéré gi simi
a 'di'diya.

Lubogu

Kadra kié'do, z+ 'bu Gfu Lubogu. Zia gamane gi
ro éyi bi née ni dnu a ni ma, ndiki wa.

Zt mimbé'de Lubogu ésine. zta nda'bané 'be.
Simi bi Lubogu ogu 'be ni, zfa égundiki 'yi ené e la
kf ndisi eyé. Z+ Lubogu gburégbdéne kt simi kesi
kidi, “Inyisé mu zize ndéréze gdmasé'do éyi zize
anu a.”

Zt Lubogu e inyiyé ndéréye gamasd'do éyi
midnu. Zf Lubogu e gamdye tf maa, owont éyi wa.
Nda kf yana kadra, zfye 'd6'ddye gt z+ kodré ki 'ba.
Ziye 'déwu royé si mongu kdga ki lugiinu e komoné.
Zi Lubogu Uku ledre 'yi ené e kidi, “Ndazé tété rozé
gt ona wa.” Simi bi niyi 'déwu royé ni, zt 'bi 'di'bi
komoyé gi zt 'dd'do, zfye Gtlye mba 'dd'duyé.

/7 7 Ve Ve

Niyi ard ni, Luginu e okpdnt yi eyé go.

Sama

Sama ni éyi sili ya'da e. Ndisinf céce sama gi
sitmi kaga e.Togu cecent sama, do |6st yéme a go
mba, do 6ku cidri doa.

Sama mengi moko la ki ngicuné wa. Ndisi méngi
moko 'bid togu kéré ni bo. Sama b okdnt aka cidri
doa wa ni, ndisinf ndélo wo née raba sama. Sama
ni bilama éyi sili ya'da e gt ro ndisi Gfu banga e kie,
kpa gi ro banda ro'yi kie gi zf banga sinyi e kit
ezeokd 'yi e.

Simi ondd 'bi Baka e 'yi bi ya'da 'yi ni, ili 'baé
zta idine kt éyi sili bt 'b ya'da 'yi ni.

Ina

Ina ni banga bi ndisint ald a 'be ni.

Uld ina 'be ndisi saka 'yi e do td'da misi'di e.
Ndisint 6fu kara e kf ina.'Yi e ndisint kpa éwé ini
umbuyé. Togu leri kési ni go méngi 'yi ya, ni 'di'bi
nguru ina ené zfa Ugudyéd a, zta dwo kési gi simi a.

Simi ngiti géyi bi e, 'yi e ndisinf méngi bildma
éyi e ga bi kda zf Kombo e, ka'da ga bi 'bi 6d6 a ro
'vi, kpa kf ngiti géyi bilama éyi e simi sanad ina.

Ina ni bilama banga kula.

Mongu

Mongu iliofu kéo go gi zta bi ni ngére 'bi
banga e za mba, zta idine kpa kf céngéroné ni. Z#
mongu ndisi tkucayi ledre gi ro lafine banga e mba
milkucayi.Mongu somu 'bi ené kidi, gi zfa bi née
ni ngére ni, 'yi ndad kda zf ne wa.

Kadra kiédo, zf Mongu ndéréne ngburu éwé ini.
Zia larundiki Migbdgba komo kdga k+ ndisi ené. Z+
Mongu Uku ledre zfa kidi, “Bisinyi owd solu bi yii
née, inyidyé royi gi ore zfma éwé ini ama.”

Z{ Migbdgba tkultgu ledre zia kidi, “Uku ey{
ledre sinyi la ztma ni, lara eyi 'bi eyi sinyi ma'daa
go6. Idf aka lard doy{ bi 'duo kda zf sondiu ni.

Simi bi Mongu nderé di'du doné gi ro éwé ini
ni, zta larandiki liliné tf za cé kaa zf bi Migbagba
uku ni. Zf '"bt moko ngére nzuldne gi do mongu.

Papadyi

Papadyi ni bildma éyi midnu. Sold e ndisin{ kpa
anu papayi. Papayi ayi idi kda zf onzé ni. Papayi ala
ené kda zf onz6 bi wa. Kékd papdyi ngboré 'bi ené
mbi 'ddga.

Ledre e niyi bo gi ro ledre 'bi papayi ili zt 'yi e
banda royé gi zfa. 'Yi ndaa éki komo papadyi wa gi
zfa kéké papayi oruné kdaa zt 'bi ngiti géyi kdga e ni
wa. Mirdsa papayi ga gére née ni, utiasant go
|6fodyd royé ki 'yi, zt yi Uty 'déwe roné.

Togu ili itkpi papayi, idi ikpi a ki ngbangba kaga
kf banda royi gi zta ki Gtane doyi. Simi bt ikpi
papdyi go ni, nda ldrd bi 'daga iri wa, gt zf ini
papadyi ki é'dené komoyi, kaa bi komoyi ni 'datu ke.

Simi ledre née mba, papadyi ngbetéofu go.

Rafa

RGfG ni éyi bi orudru ro sindi bangd e ni. Eyi
mada née ni ro sindiye bt ndisinf 'diti kdnga kfe kaa
ztf ward ni. Banga ga bi ki rafaye ni, ndisint ndélo
yée banga mirafa e.

Banga ga bi kaa z+ déngbd e, kobi e, tu'bu e ki
tu'daye ga bi niyi kf rafa sindiye. Ndisint yi eyé
simi sawd. Ina e, it e ki kdbiriki e bi kpa kf réfé ro
sindfye ni, ndisinf 'bi eyé 'be. Eyi midnu 'bi banga
ga bi ki rafa sindiye née niyi mbili kaga k stwu e.

Kadra kié'do, Iti nderé kéo ki gamdsé'do futd
sawu ené gi ro dnu a. Zta 6guné kpurd gi danga 'be
bi ki Isi siminé ni.Simi bi Isi lurandiki iti ni, zf Isi

t6né égbune. Zf si ngdsa 6guné gbbo danga fti. La

bi Isi ayi gt ro 6tulird ndonyo rafa Iti kaa ni, z+ Iti
'diti 'déwe tara somo Isi kf so Isi mba kit rafane. Z+
Isi ngdsane ki sdma tara somoné, ki ngéngu simi

koné 'bilé "be.

N

Suma

Samu ni owd banga ki ngbangba mbiliné.

Ngére 'bi banga e za mbé ni k6o Kemi. Simi ngiti
stmibi, z+ 'bu Gtune. Z# ngére kakasa kact banga e
mba gi ro ztye éguyé uwu loru. Zf banga e 6guyé
kact si doyé mba.

Zi ngére Uku ledre ya, “Maa ngére, maédto loru
go kaa, idisé ufuénzé ngoko 'yi esé e mba 'da'ba gi
ro z+ éyi midnu dsane kise.”

Zi banga e nda'bayé ufuénzé ngoko 'yi eyé e
mba 'da'ba. Zf SUmU ngdsa 'bi ené geré 6toéci
ngoko 'buné.

Gt do kact ledre ba ni, zi ngére éwé le'yi zia
atdne bi 'dd'duné. Simi ledre ba ni, z{ mongu kama
ogu 6lune yeré simi ngére. Zt 'bu simu éguné
|6ndo 6gu kadma gt simi Kemi .Z# 'bu sumu 'di'bi
ngére ené gi zf kemi.

Tu'bu

Tu'bu ni banga bi kf ngiri roné kingaya ni. Togu
ayi go gi ro anu éyi ya, ni aka 6gbu ki, ni nda fa
6ldégu gi do bi bi [6'bo doa ni dnu éyi ené. Bangad e
erénf Tu'bu mba miéré.

Za Kéri e mba ndisint kbo éré ngiri gi z+ Tu'bu
miéré. Zf Kéri ndéré Gwu ledre gi zf owd 'bi Tu'bu,
ya kidi, 'buné ndisi 6gbi ené née gi ro yéyod roné gi
zf banga sinyi e ki anu née.

Simi bi Kér{ uwl nda ledre ba kenée ni, z# Kér{
ndéré |6'boné ro Tu'bu. Zta 6wo yéme ledre bi owu
'bi Tu'bu uku zfa gi ro 'buné ni. Zt Kéri uku ledre
wadwayi, “Ayf 6wo ledre komoyi karaba.” Z{ Kér{
inyiné geré utine do Tu'bu. Zia nana karu Tu'bu.
Zia ufu a.

Née si ledre bi kéri ndisi 'di'bi Tu'bu gt zfa ni.

Nduwu

Ngiti géyi ya'da e égundiki kact Nduwu ki 6lu gu.
Zi ngaruyé 6104 16du kact Nduwu ba gu iri.

Simi bi old ni, ni 6gu 'da'da iri ni, gu rasa yi ené
go ota. Ya'da, ztyi 16dd 'bi eyi geré gu bt yana ba.
N+ 'bi ené 6ld do gu mda wo née ni, abuwd mbaga
nduwu ni yi ené simi ngiti gu 'di ker.

Kpala b nduwu 'di'bi ndonyo a ni, zt mbaga
nduwu e kf ya'da 'bi ené téndye girdga gu kit
6ngbo'ditu a mi'di 'da'ba.

Ya'da lurindiki roné go la kirici yana gu. Bi
ndéré 'da'da ndad, bi nda'ba 'da'ba ndaa kpa wa.
Ezegdma ga yomont nda kéo wo nee.Gama

ngucu 'yi emengu.

Vece

Kadra kié'do, z+ 1Gdd unga é'diné. Zi Maarakutu
e ki me'bené Miyaka ndéréye 'déwe keli. Simi bi
oguni{ kf keli go 'be ni, zf Maarakatd ndéré 'bi ené
|6so unga me'bé a ni 'bi ené 6d6 keli. Zta Léso
'ddku unga e inyi. Gu ro 'ddku mda ga gére née
'dué vece. Zta nda'bané 'be.

Simi bi bi uld nda go ni, zf Maarakatud inyiné
ndéré undu lird komo unga. N+ 6gu 'bi ené bi kaa
ni, unga anu 'bi ené go tt la vece, do kundui e niyi
go mba saga.

G# zta bi kbéo unga ma'daa yi eyé mba mbuzi ni;
z¥ Maarakuta dku ledre zi me'bené kidi, “'Du'duzé
aka cuku'dée,” Simi bi niyi 'bi eyé 'dd'du ni, zf
unga e é'bednzo royé mba. Odua 'bi eyé dud komo
unga bi gaa lurdnt vece née ni.

Wéko

Wéko ni o'do banga stwu. Toso wéko ayi idi cé
kaa zf sigé ni. T1 la wéko ngboré romo 'bi ené gi do
sigé. Wéko ndisi ndisi ambane si gali ké'dd ngburu,
stmi cumu e, ngiti géyi ya kpa simi gbékpi sawa.

Wéko ndisi dnu kékd stwd, kpa ki mbaga ta'da
ngiti géyi éyi e ga bi 'yi e ndisint 'diyi yée ydka ni.
Ndisint iri koko éyi e 'duo miiri gi ro anu kofuyé gt
stmiyé. Anuni si éyi ga bi simi kdnga ni kpa
midnu; ndisin{ girdgadgu a ki soké siliye.

Esi wdko inyiofu go. Togu 'di'dint mitibi wéko,
togl mbu mia'da a, née ndaa 'bi ené inyi wa.

Yaka

Yaka ni bi bi yemenf{ la dul gi ro ndisi 'diyi éyi e
stmi a ni. Ndisint 6'do yaka danga 'be, ngiti géyi
ya, gbala gi ro 'be.

Yaka ni bilama éyi kingaya. Roko'bu 'yima'di e
do sogo kanga ba ni yaka. Togu 6'do yaka kére e,
gbdnda e, undu e, awandi e ki ta'dud ngiti géyi éyi
ga bi ili yée ni wa, ayi idi tara ledre. 'Be 'bi eyi ni
idi simi ler{ kingaya. Zf odu a nda ndikiégu umbu.

Moko emesa gt z+ ugu.

Zuzu

Zuzu ni éyi bi ndisinf 6dd6to kafu éyi e simi a ni.
Ndisint lala zuzu ki ameni kpa ki sGwu ga bt
'be'be'de ni.

Ndisint lala zuzu kt phiyi simi bt bi ni aka idri
idri ni. Simi bi sawa kf ka'da bi niyi lala zuzu
ma'dda kfe ni, niyi aka mba 'bu'budu ni.

'Yi e inyint eyé za mba éwo kact lala zuzu wa.
Ngiti géyi 'yi e owonf kact lala zuzu la ye. Abu ngiti
géyi owonf tf kact lala zuzu bu ya, kafa ndisi itri
ené gi royé miitri.

Zuzu emesa gi ro banda kufu ezé e simi a.

Iri

Ngére 'bi solt e kasa kéo sanda zf sold e za
mbad. Z+ sold e 6guyé za mba méngi moko 'bi ngére,
Iri ogu wa.

Simi ngiti kadra, zf ngére 'bi banga e kpa
kakasa kact banga e mba. Kpa kenée, Iri ogu wa.

Gi do kact ledre ba, zf ngére 'bi soll e ki ngére
'bi banga e kétru royé 6toyémé banga e kact
sidoyé. Z{ ngére ga bi gbre ba gamasé'do bi gi ro
6to iri doa maa. Sido bi ndikinf wo gt ro zfa idine
sido iri ndad 'bi ené e wa.

Gi karaba ni, 'yi 6wo sido Iri ndaa.

Kéfu

Siko ndéré ki gdma ené simi baba. Ni [ard bi kaa
ni, Canya, lurandiki kéfu bi kf iriné alolé ni go.

Simi bt Siko lurindiki kéfu alolé ni, zt bi emené
roa gt zfta anuofu 'bi ené kéfu go. 'Da'da z+ siko ki
anu koéfu, siko tond 'bi eyi geré Gku ke'bi ki [é'bé a.

“Alolé ngénye koéfu, kéfu kurutu.
Alolé ngénye kéfu, kéfu kurutu.”

Simi bt Siko ni aka 'bi ené Ukudnzé roné kit ke'bi
gt ro kéfu ba ni, ngiti kara ni 'bi ené giri kpa ndéré
ki gama ené. Kara ba ayi lGrd bi kaa ni, traa kéfu.
Zi kara geré i'di kéfu ené simi gbété ci'di zta inyiné
ndéré ené.

Zt ledre kéfu née dwoné ro siko kingaya.

Rangba

Rangba ni éyi bi 'yima'di e ndisint yéme yée gi
ro 'dd'duyé doa ni.

G# zf mongu okd bi do ngara 'yi e ki ngiti géyi éyi
tridri ga bt ndisinf gama kf do simiyé do kdnga ni,
z¥ Lomo i'bi somu ledre zt 'yima'di e gi ro yéme
ngiti éyi gi ro ndisi 'dd'duyé doa 'daga.

Rangba ni ki sindine eso kaa zt mongu gbda'da ni.
Rangba aya 'bi ené miaya, zf rangba kpa akpané
miakpa gt do bi zta dsdne ki mi'da'du 'yi.

Rangba ni bilama éyi gi ro 'dd'du doa. Idizé
banda rangba ezé bilamane.

Vénye

Vénye née ledre bi ndisint Uku a gi ro éyi bi ndisi
[6'bu 'datu ngiti éyi, do nda kirékidyé a gi roa
mburu yana ni. 'Yi utlasa go vénye éyi 'di 'ddaga,
togl mbu mi'di nde, ngiti géyi ya mi'di dogboru.
Togu 'yi venye éyi ni ili née go zt éyi bi mi'di simi
ezené iri ni idine sdga. Kingaya ndisinf vénye éyi
bt ni 'bi ené yi ené ku ro ezené mada née ore ni.

Eyi ga bi azé 6woyéme ledre 'bi vénye gi royé ni,
niyi kda zf sana tara'yi, kpa kt ngbdngba bongé bi
ndisinf ndélo a “gidoriti” ni. Togu 'yi ili go ini ini ni,
ni sikpi sand tarané gi do soné, zta lala a mi'di
'daga, do 6toémo soné e saga.

Née ni do uku a yaa 'yi ni go vénye tarané kf ini.

Mimbése

Mimbése ni éyi tridri bi gi dongara misosoké e
ni. Mimbése e ndisint ndisi éye simi gu. Mbagaye
ndikin{ yée kpd mba simi gu iri, zf mimbése e
ngbérdye mba simi gu iri.

Togu simi bi éfé 'bi Venyi ogu go ni, zf mimbése
e ndisi 6ludguyé ki ndulu mba tara gu eyé e ndisi ini
ini eyé.

Mimbése e enziofuni yi eyé go. Ndisint 'di'bi
mimbése 'bud kact pho'du gi zta komoyé ndisi riri
g+ phodu miriri. Togl pho'du ndaad, attasa Gta'di'bi
mimbése wa.

Mimbése ni yi ené mongu 'yi mani.

31



'Be ni bi bi 'yima'di yeme wo gi ro ztne ndisiné
simi a kf me'bené ki owd 'bi ené e ni. 'Be ni ki éyi e
siminé kaa zt 'dici 'dd'du e, gbagba e, yofu e, 'dici
'di'di éyi, 'dici 'bi banga e kf nguru 'bi ngono e.

'Be utuogu ené miutudgu kaa z+ bi ngiti géyi
éyi e ndisint Utu ni wa. Ndisint éto 'be kact
misOmu ledre 'bi 'yi bi simi doa gt roné kf roné ni.

Togu 'be ndad, 'yi e niyi ndisi gama, ki 'dd'du la
faa kaa zt banga e ni.

Ké'do

Ngiti o'do ni kéo bo ki iriné S6'b6. Ké'do ana ofu
kéo 'be 'bi ené go. 'Yi ga bi kéo otont 'be 'bi eyé
gbdo ki 'be 'bi Sé'bo ni, ndisint saka ké'do mba gi
zfa.

Simi ngiti sili, zf ngiti o'do 6guné émbo ké'do gi
zt S6'b6. Z+ S6'b6 i'bi ké'do zf ya'da ba.

Simi bi ya'da ba ogu ki ké'do 'be ni, zfye téndye
éwé le'yi kfe. Iciotont le'yi kf anzagba yana liga
kenée do 6to ké'do ba doa. Wo née ewé 'bi ené zia
6tolugu ké'do do biné, zt ngiti 'yi 'di'bi a. Eme gi
zfa simi ké'do maa ni kéo mi'doroné.T+ bi 'yi
'di'bi k#'di kéri ni, kiiru a 'ducu geré mi'ducu.

Gt zta bi ewéni nda kéo le'yi go phé ni, zf oké
uduné do 'diti 16ko ké'do 'bi Sé'bé gbura.

Yj e

Simi bi k6o Lomo otoogu ere ki kdnga ni, oto
kéo éyi e kact sidoyé mba. Odu a, zta 6to zée
'yima'di e kaa do tosoné.

Kéo 'desi ni, 'yi e niyi yi eyé kéo mba kda z+
banga e ni. 'Dici ndaa 'bi ené kéo wa, 'yi e 'du'dunt
yi eyé kéo simi gu e kf gu landa e.

Pho'du ndaa 'bi ené kéo kpa zfye wa. Tara bi
kéo ndisinf 6dro simi a ni, yi ené kéo duu kié'do.

Simi bi 'yi e ngandn{ nda go do sogo kdnga ona
ni, zt Lomo uku ledre ztye kidi, “Eme miéme z{f 'yi e
idiye kt tara eyé mingungucu a.”

Née si ledre bi ndisint ndélo zée Baka e gt zfa ni.

Anya

Anya ni ngiru bangd ini. Toso dnya ni mbé kda
z{ toso ngawu ni. Anya romo 'bi ené gi do ngawu.
Anya ni ki mongi ngbdngba tarané ki mingburoko
soné e 'duo nyawu. Zta idine kpa ki mingburoko
soké siline e kf séké sindine e gi ro ndisi gfraga sayi
kfe.

Eyi midnu 'bi dnya ni kénzé, kpa ki ngiti géyi éy{
ga bi 'bi inf ni. 'Di'bi kpd banga e ki 'yima'di e bq,
zfa anu yée.

Togu ini ni ki anya siminé, 'yi e ndisint ndugd,
kf ndéndeke simi a kf ngiri kda b+ dnya ni 'di'bi
yée.

Kére

Kére ni nguru bilama éyi mianu gi dongara
bilama éyi ga bi Lomo otoogu yée do sogo kanga ba
ni.

Gi zfa toso kére e niyi bo kpi kpi kpi ni, kére maa
yée ga bi kda zf mangbuigu, nyéréngawa, go'di ni,
ndant 'bi eyé bikenyiye kda zt keléde wa.

Kére ezé 'bi Baka e yi ené keléde. Baka e o'do
ofunt keléde go gi zfa bi ni bildama éyi mianu eyé
ni.

Keléde inyi zt bakd e romo do ngiti géyi e mba.
Kére bt zta inyi 6guné kaa z+ kére baka bi keléde ni
ndad.

Kira

Kadra kié'do, z+ éyi tridri e mba yéko royé 'be 'bi
ngére eyé gi ro twu mikdnda loru.

Simi bi ngére odroonzé nda édro go ni, z# cici
éyi utune komoa bi 'di'biégu a ndaa.
Simi bi cici éyi asi nda go komo ngére ni, z+

Soldkaya dku ledre kidi, “Togl komoma ni kéo bo,
kaa bi ma'di'bidgu cici éyi née gi komo ngére go.”

Simi bi ngére uwu ledre bi Soldkaya uku née ni,
zfa geré Uku ledre zf 'yi ené e kidi, “'Yi bi
micigfégu komoa umbi wa ni, idint cigfégu komoa
6to a ro do Solukaya, gi ro zta 'di'bidgu cici éyi gi
komoma kte.”

Ziye larandiki Kira. Zf ngére Gku ledre kidi,
cigtogunt komo Kira mu, ziye 6to a ro do Solikaya.
Ziye cigitdgu komo Kird, zfye 6to a ro do Soldkaya.

Née si ledre bi kird ndisi ngasadyé roné togu 'yi
ni go kd'du komo kira ni.

Do sogo kanga ona mba, 'yi e ndisint é'do éyi.

Kadra kié'do, zt Madrayaka e ki me'bené e
ndéréye lUra dosi yaka gi ro ziye téndye 6'do a. Zf
Madarayaka e téné 6'do yadka, édo yaka, ki mongu
Woroné.

Ve Ve Y4

Simi bi o'doonzéni nda yaka go mba ni, ztye ici
kére simi a. Zt kére ngbdéréne, anane, zta
gagdonzd roné mbad. Zi me'be Maardyadka ga bi ota
ni, méngi le'yi ki ndoko e soké gi ro zt 'yi e éwé a.

Zi'yi e 6guyé ténd éwé le'yi, zfye ké'déye mba
mikd'dd. Z+ Maarayaka somuligi ledre 'do'dé moko
bi kéo kt 6'do yaka ni mba.

Kakd

Kakd ni miana cili'badra kaa zt ké'do ni. S6ké
kakd ni kpa orudru kaa z+ séké ké'do ni.

Kakd emesa, gt zta bi ndisinf bandadto éyi ga bi
kf infye kaa zt, su'by, tezi, le'yi kpa kf ini simi a ni.

Togu ayin{ go 'di'bi éyi simi kakd ya, ndisint 6dé
ka'da ro si kara kdku gi ro ingi a kie, gt zfa kdkd ni
yi ené radrari.

Kakd ni bilama éyi kingaya. Togu léfedto ini
stmi kakd ya, ni idri yéme roné bildmane kingaya.

Née si ledre bi ko Ndeke e ki me'bene ini ni ini
g+ simiyé gi ro kuku eyé bi ndoko ni.

Banga bi ki iriné iti ni, 'yi e owonf wo mba bu.
Kact ngiti géyi bi e, 'yi e ndisinf méngi moko 'bi dlg
iti romo do ngiti géyi moko e.

'Desi ga kéna ni, Baka e niyi kéo kpa ki iti ziye.
Baka e ndisin{ kéo alu iti z+ 'be dwodne gi zia. Ofunt
eyé kéo kara e kie wa. Togu 'be ni go kit iti siminé,
'yi e niyi wo a mba kidi née mongu 'be.

Nda gt z+ oké bi kéo 'bi Angilisi e ki 'bi Mari e
ni, z+ baka e ngdsabayi royé étoémo iti e Uyudnzod
royé.

Cakaba ni, iti ndaad lolu z+ baké e wa.

Mbura

Mbura ni bilama éyi moko. Ndisint 'yd mbura
kaa z# gbété ni. Ndisinf 0'ylG mbira gi simi nzdkpo,
gali, layi k¢ gboro.

Mbura ndisi saka zée simi ti'du ledre e. Ndisi
saka zée kit imbi éyi e, ki lala kafa éyi e simi a g+ z+
sigé e ki dnu a. Simi bi kéli esi go yadka ni, ndisin{
'déci a kpa simi mbura ki, niyi fa Unzu a simi
gbagba.

Sili kié'do, z+ Maarasuwu ndiki mbo'bo ené simi
sawu kt ndéré laga gali gi ro G'yd mbira ené gi
simi a.

Simi bi ogu kte 'be ni, zta méngi nduku roa. Zia
inyiné ndéré ndélo ezegamane Owusolu gi ro ziye
anu a kéne. Zf Owusold dsiné.

Z1 bi sinyine ro Maadrasuwau, zf rokinyi b+ nderé
kfe ni, dkdne gi roa.

Mingbangba

Kadra kié'do, zt Mingbangba e kf ezekarané,
Rokpo 6d6 royé ndéréye 'be 'bi towdye.

Simi bi lamuye lurdndikinf mingbangba e gi do
misi'di ni, zfye geré ngasaye 'di'bi yée gi do misi'di
giri ki kuga. Do i'bi bindisi zf mingbangba e.

Zi towulye 6guyé ndisiyé kéye ki uku kact ngiti
géyi ledre e. Nda giri, zfye 6todmo mingbangba e
ndisi eyé kf lamudye. Do 'di'biégu nduku z#
mingbangba e ki kembi unga. Z{ mingbangba e dnu
royé tf kaa zf bi ilint ni.

Do kact éyi mianu, do i'bi inikir{ ztye. Rokpo
'di'bi 'b+ eyi inikiri ba geré, éwé a rucu, abuwa
ongb6 ofu aka yi ené go. Zia 6ngbd 'bi ené simi
kard a bisinyine. Kpriwii, Rokpo ubdogu inikiri gt
kuné go gi z+ miiria.

Phala

Phala ni so kési bi ndisint 6to ungu kte ro
banga e gi ro do ufu yée ni. Ngiti géyi togll oké udu
kpa dongara sido ngiti géyi 'yi e ya, ztye kpa ici
royé ki phala.

Phala ni éyi gi dongara éyi ga bi ndolon+ yée
“éyi sili ya'da e ni” Ya'da e ndisint Gfu banga e,
méngi oké e ki banda royé mba ki phala.

Bulinduzé ga bi kéo 'desi ni, ndisin{ kéo ufu
banga e ki kpara kaga e, gi zta kési ndad kéo ziye
wd. Ndazé 6to komozé gi ro éyi 'bi abitiru e wa,
ucuzé phala ezé, zta ndisi saka zée.

Gbagba

Gbagba ni bilama éyi. Ndisint bandadto éyi
midnu e gi yaka ki ngiti géyi éyi ga bi ki ledreyé
owdowé ni simi gbagba. Simi bi pho'du kadra ni go
iri laya roné ni, zf 'yi e ndisi ndisiyé si lindi gbagba.

Ngiti géyi gbagba ga bi minzéréye ni, ndisint
sikpi doyé misikpi; ngiti géyi gbagba ga bi
mingburokoyé ni, niyi 'bi eyé ki mbotuyé.

'Be bi togl gbagba ndaa simi a wa ni, toso 'bu
'dodo 'bi ené roné simi a geré sdga.

Toso gbagba 'bi Baka e eme go gbala.

Bakpéra

Bakpdra ni kénzé, ki roné ayi idi gie bikenyine
kaa. Bakpéru ni ki cdngd sogoné goru kpa ki
sékdne roné.

Bakpérd ndisi anu minzéré éyi tridri ga bi simi
ini ni. Ndisi kpa anu migo'bi ga bt simi monyé
ké'dd ngburu ni.

Eyi ga bi kaa zt unga, sabini kf mitib{ esi e nf,
inyiofun{ ro bakpérd go. Née ledre bi ndisint ikpi
yée gi zfa ki éyi ga gére kingaya ni.

Céngb ofu simi bakpoérd go. Anu bakpérd eme ki
minzéré owd e ki ndulu ngu. Odu bilama éyi bi gi
simi bakpoéru ni, yi ené tf la dud ini to'doa.

Kadra

Kadra ni ngiti mongd pho'du komo ere. Ndisi
ndici kf kadra zt bi 6ngéne gi zta. Kadra ndisi
6lddgu gi gbére, zia ndéré utune gélu.Togu utl
god, zf bi alane

Ey{ bi kadra nf, ni kf roko'bu siminé. Mistwu a
ndisi i'bi cdngdro simi éyi tridri e kpa ki ngiti géyi
éyi e. 'Yima'di e ndisint méngi moko eyé e ki kadra.
Kf ndulu z# 'yi e 'déwu royé.

Kadra ndisi kpa i'bi congéro simi futl éyi ga bi
'diyint yée mi'diyi ni. Owozé wo née kenée gi zta bi
togu 'diyint éyi si lindi ya, ngboré ené bilamdne wa,
té togu lagaoyoént lindi née gt doa go 'da'ba ni fu
ngbéré bildmane.

Trandri e

Trandri e niyi sold ga bt 'bi stwud kaa z# ngono e
ni. Ldma bt royé ni romo gt do 'bi ngono e.

Tosoyé ayf idi ené mba ndro. Uttdsé éwo ya'dd
trandri kf kara trandri la geré kenée wa. Ya'da
trandri ndaa 'bi ené kf nariyéngé ro doné kaa zt 'bi
ya'da ngono wa. Toso karuye ayi idi ené kpd mba
ndro. Trandri e ndisint inyi '"ddga romo do ngono e.

Gt zfa bi owonf kact inyi ba bilamane ni, z#
trandri e ndisi 'dadu eyé komo kaga.

Trandri e utin{ kpa bua bi ndisi 'bard'bd royé
simi kanga ki giragasd'do kafd sawu eyé ki ngiti
géyi kafu éyi e anu a.

Mbé'dd

'Desi ga kéna ni, mbd'dé e ndisint eyé simi ini
wa. Z+ mbd'dé e idi eyé mba ki bildma sanaye. Sana
mbé'do e ndaa 'bi ené kéo fufuroto wa.

Simi ngiti kadra, z+ dokotéro 'bi Mb6'dé e Gku
ledre zf mbé'dé e kidi, “Sée, mbd'dé e, ndiya ni go
6gu Utu dozé. Ili go zize ndéréze mba simi ini.”
Simi bi uku ledre née ziye kenée ni, z{ ngiti géyi
ngungu a, ngiti géyi kalant 'bi eyé mikala.

G# do kact owd sili ciku'dée, zf mongi ndiya
utune, zf mb4'dé ga bi kéo kalant dokotéro ni ténéd
ayuyé.

Ziye ndisiyé giraga la kanga ndisiyé simi a. Simi
bi ndiya okpé nda ni, zf mbé'dé e 6ludguyé gi simi
kanga mba ki sandye fufuroto.

Nduku

Nduku ni bilama éyi mianu. 'Yi e ndisint
anu nduku gi z+ 'ba. Ngiti mongt ya'da ni kéo bo ili
ené anu nduku ki 'yi e wa.

Kadra kié'do, zt me'bea méngi nduku. Zf ya'da
'bi ené 6guné ki ka'da 6dé a ro saani nduku. Zia
ndélo me'bené, zia Uku ledre zfa kidi, “Togu
mautru sindima go, ztyi lalaligu nduku ama 'dici
iri.” Zf ya'da tonéne anu nduku, ni lara bi kaa ni,
ezegdma a ni go 6gu. Zfa geré Utru sindine z+
me'bea laladyé nduku gi ko'dd a 'da'ba.

Kact kadra fu la kémbi ledre ba. Simi bi me'bea
ya née idi kpa go ldla nduku ni, zt ezegdmaa

7

larandiki a, zfa dku ledre kidi, “Ayf, nduku ngasa
kpa ki sindine ba?”

Z{ ya'da idine ki mongu ler{ gi ro esi kénzé ené.

Ndr ndr

Ndragu

Bangad e kact sidoyé mba niyi kpi kpi. Yée ga bi
ndisint anu stwd, k yée ga bi ndisint danu 'bt eyé
dud esi lafuye banga e, kt soll e ni. Ndrdgu ni
nguru banga bi ndisi dnu esi.

Ndrdagu ni cé kda zf bara, zta idine kpa cé kaa z+
kéri ni. Tifi ro sana ndrugu kpa dédéru kaa z+ 'bi
kéri ni. Romo 'bi ené gi do bira simi mingbéré a,
zt kéri rémo 'bi ené gi do ndrugu cuku'dée.

Ndrdgu e ndisint dra owd 'bi eyé kaa z+ bira e
ni, gbre gbre, ngiti géyi ota-ota.

AbU kenée ndotd, Ndrigu emengu gi zfa ndisi
anudénzo ngono e gi 'be.

Ngdéwu

Ngéwu ni yi ené bildma éyi mianu bi
ngbeéngbeté ni. Ndisi ngbéré cé kaa zf kére ni.
Ngiti géyi ngéwu niyi 'bi eyé kda zf gbéru ni.

Ngéwu ni ki kafine. Ndisint 'diyi ngéwu mi'diyi.
Ngéwu mda wo bi ndisi ngbéré 'bi ené kda zf gbéru
ni, 'diyint eyé kafua wa. Ndisint 'diyi geré mbigi
kéké ngéwu ma'dda simi kanga zfa a'budguné. La
dud wo bi ngboré kaa z+ kére ni, 'diyint wo née
geré kafua.

Do ngiti géyi bi e, 'diyint eyé ngéwu ki ndeke
wa. 'Diyint 'bi eyé ngéwu ndéré kie mindéré iri.
Nda giri, do laga a ndéré kie simi sirika g+ do bi do
méngi stkara gi simi a do ndisi éwé sayi kite.

Ma'dii, ngéwu eme ofu go. Bi go kenée ni, togu
ili anu ngéwu, idi 'diyi ngéwu kingaya.

Ngongé

Ngongd ni bisinyi eyi tridri. Ngongd ni bisinyine
gt zta bi ndisi 'di'biégu ndiya ro 'yi e ni. Ndiya ga
bi kéa z#, simikowo, komokowo, nda kpa kit ngiti
géyi ndiya e, ngongé ndisi 'di'biégu yée ne.

Ngongé ndisi 'di'biégu ndiya ro 'yi e, simi bi
ndisi inyi kf gdmasé'do éyi midnu ené do bisinyi
bi e ni. Z{f ngongd ndisi utune do ngénye éyi ga bi
otunt midtu, do 'di'bi ndiya giri kpa ro sindine,
ndéré utu kfe do éyi midnu 'bi 'yi. Z+ 'yi née nda go
anu éyi midnu née siminé, zf ndiya simikowo geré
'di'bi wo.

Komokowo ni kpa kenée. Togu ngongé utl go do
bisinyi éyi bi kf ndiya siminé ni, zta imbi ndiya née
kpa ro sindine ndéré Gtu kie komo 'yi, zt ndiya
komo kpa geré 'di'bi 'yi née. Ngongé emengu.

52



Ngbikpi

Ngiti o'do, o'do kéo mongu yadka gbanda ené
ndéré kie mindéré.

Simi ngiti ndulu, zt ngiti ngbikpi kié'do
gamandiki yaka gbanda 'bt o'do ba. Zia 6liné simi
gbdnda 'bi o'do ba, zta anu a, dnu a, dnusinyi bi g+
roa zaa dud. Zf ngbikpi kéké roné ki lere gi ore
nda'bané 'be. Z{ ngbikpi uku ledre zt owu e kit
kara e kidi, “Ndasé anusinyi simisé ki ngiti éyi e
wa, gi ro ztze ndéréze dnuldyi gbanda bi madéwo
'dda ba.”

Simi bi bi uld ni, z# ngbikpi e inyiyé za kit
'du'duyé mba ndéréye simi yaka gbanda 'b+ o'do
ba. Ziye go 6ldye simi gbdnda ténd anu a. Niyi la
kt ledre ba, zt mingi gbdnda dduyé e. Z me'be
ngbikpi kf owl 'bi ené ota nduruyé simi ngila 'bi
mingi gbdnda.

/7

Z{ mingi gbanda iciénzé ngbikpi e ki owl 'bi ené
ga bi ota née mba.

Nvéanva

Kadra kié'do, z+ ngiti géyi ya'da e yéme ledre
ndéré méngi banga e simi siwu gbadla. Ziye 'di'bi
phala e ki sama eyé e, ziye ndéréye.

Simi swd iri, ztye gdmaye gi ro banga e maa, z+
sili 6kpone ota, ufunt banga wa. Mimbé'deyé nda t+
kpukpu gi ro nvdnva céngé. Nda simi eso sili, ztye
ufu Dongbé e gbre. Nda née ni, zt ya'da e idiye k¢
rokinyi g+ ro Déngbé eyé bi ufuni ni.

Ziye ndisiyé ro c6ngé e, ndisi nvanva yée, kit
gboruyé “Nvad-nvad-nvad”. Do éto congo mdaa née
simi pheré do pho'duy, gi ro dnu, ki mbdga su'ba bi
simiyé née ni.

Ndisinf k6o nvanva cé6ngé mada née kf gongo.

Nyényi

Nyényi ni ngiti sold ki ngbangba sindine. kf
ngbdngbad séké tarané.

'Desi ga kéna ni, ngére 'bi soli e ndad 'bi ené
wad. Simi ngiti kadra, zf sold e dku ledre kidi, “Ili
go ztze 6to 'yi kié'do zfa idine kda do ngére ezé.”

Ziye toroyé ingidto esi tu'bu komo kaga 'daga.
Do kétd mongu pho'du si esi tu'bu ba, z miiri
pho'du ba ndisi iribguné zaa gi ro esi tu'bu ba 'daga
iri.

Ziye nda Uku ledre kidi, sold bi ni ndéré
laga'déci esi née gi komo miiri pho'du gi 'daga giri
ni, ni idi kaa do ngére. Dongara solt e mba zf
Nyényi laga'déci ka'da bt ingiotont esi ke ba geré
tuu.

Née si ledre bi Nyényi ni gi zta karaba kaa do
ngére 'bi solu e, zt sold e ndisi ubu 'dici zt nyényi
nziyiné née ni.

Onzé

Onzé ni bilama éyi midnu dongara éyi mianu e.
Onzé ni kukuru'du kaa z+ kdra simi milard a.

Ngiti ya'da ni kéo bo ki iriné Asiwa. Simi ngiti
ndumu, zfa 'diyi onz6 ené kaa tara liga ené mba. Z+
onzé ené ytuné bildmane. Zta ténd 6nzoéne.

Simi bt onz6 ené ngoko nda go ni, zta ndisiné
'déwe a ndéré kfe simi sQu gi ro uglidyé a.

Sili kié'do, ni 'bi ené ciki simi sy, zf me'be ngiti
ya'da kt iriné Masuwu, éguné 'déwe onzd ené do
sogo komoa.

Simi bi nda'baogu gi simi stu ni, owo lolu onzé
ené cé do biné wa. Zta idine ki mongu leri gi ro
onzd ené.

Gbri

Simi sili kié'do, zt bikenyi 'yi e ki bikesi 'yi nda
kf bikulu 'yi ndéréye ndd'yu Lomo.

Simi bi ogunt iri ni, zt bikenyi 'yi ndisiné gbri do
ngurd sindine ké'dd Lomo. Z+ Lomo ndi'ya wo kidi,
“Maidi méngi ztyi 'di?” Zia dku ledre kidi, “Maili
komokenzi gi ro zfma 6wo ledre gi ro éyi e mba.”
Zia méngi roné t kenée.”

Z1 bikesi 'yi 6gu ndisiné kpa gbri do nguru
sindine. Zta uku 'bi ené kidi, “Maili 'b ama dud
kési gt ro zfma ndisi Ggu éyi e mba miugd.”

Simi bt bikulu 'yi ogu zfa ndisiné kpa gbri bi, z+
Lomo ndd'ya a kidi, “Ili 'bi eyi 'di? “Maili ama éyi
wa ma'diyiéto la abitdru ga gére née”

Née ledre bi karaba bikulu 'yi e ndisint [6dd kact
abitdru e gt zta ni. Baka e ya, “Ombo eme ne gi zf

7

ugu.

Kpraka

Kprdka ni ngdsa bi gaa ngara 'yi ili ené gaa
ngasa wa zta nda inyiyi ngasdne t+ la kakara kenée
gt z# ngiri ni. Togu éyi, mbu 'yi maa bi inyi ngdsa
née togu ni cuku'dée, do Uku a ya kidi “kpraka”,
togl mongu éyi, togd mbi mongu 'yi udu ngadsa
ma'dda ne, do Uku a ya kidi udu go “kpraka” ngasa.

'Yi e ndisin{ likpi ledre gi ro migbugbu éyi e kpi
kpi. Kpi gt zt “kpraka”, ngiti géyi uttasdani go
uku ledre kidi “kpa'de”, ngiti géyi ya “mbui'de”,
ngiti géyi ya “wuvu”.

Ga gére née toso ngdsa bi 'yi togl mbi banga
udu ngdsa simi bi yeme roné wa ni.

Ngbr ngbr

Ngbra-ngbra-ngbra

Togl ngongd tezi e olin{ go simi 'bd, togd mbu
'ddku togu mbu simi li'ba, togd ndisint inyidkpé g+
do 'yi kf gboruyé wuu ya, ndisint née éri miéri.
Togl ngongo tezi e niyi go ndisi méngi kéyi kenée
ya, ndisin{ née éri ngbra-ngbra-ngbra.

Kadra kié'do, zt ngiti o'do, iria Mbo'bo inyint
ndéréye ki eze 'be 'bi ené e simi siwl gdma eyé.
Ziye gama 6guyé kpuru gi si li'ba 'bi ngiti o'do, zf
ngbra. Ziye 6y6émo a, ztye 'déci bi eyé gi danga a,
gt ztye ki i'bi yée. Tezi ma'daa ndisi kéo éri 'duo
ngbra ngbra ngbra.

